
Ed. 16. Frumvarp til laga [16. mál]
lim breyting á lögum nr. 73 9. október 1968, um rétt manna til að kalla sig verk-
fræðinga, húsameistara, tæknifræðinga eða byggingafræðinga.

(Lagt fyrir Alþingi á 94. löggjafarþingi, 1973.)

1. gr.
Fyrirsögn laganna skal vera: Lög um rétt manna til starfsheitis.

2. gr.
A eftir 9. gr. laganna komi fjórar nyjar greinar, sem verða 10., 11., 12. og 13.

gr. og greinatala laganna breytist því til samræmis, svo hljóðandi:

10. gr.
Rétt til að kalla sig auglýsingateiknara hafa þeir einir hér á landi, sem fengið

hafa til þess leyfi ráðherra.
11. gr.
Engum má veita leyfi það, sem ræðir um í 10. gr., nema hann hafi lokið til-

skildum prófum frá Myndlista- og handíðaskóla íslands eða sambærilegum lista-
eða listiðnaðarskóla erlendis, sem nýtur viðurkenningar Myndlista- og handíðaskóla
Íslands, og að auki fengið starfsþjálfun eða stundað framhaldsnám hjá viðurkennd-
um teiknara eða viðurkenndum skóla að mati MyndIista- og handíðaskóla íslands
og stéttarfélags auglýsingateiknara í a. m. k. tvö ál'. Að fengnum meðmælum stéttar-
félags auglýsingateiknara, má þó veita þeim undanþágu frá tveggja ára starfsþjálfun
eða framhaldsnámi, sem stundað hafa störf teiknara í fimm ár samfleytt fyrir gildis-
töku laga þessara.

Þeir, sem fullnægja skilyrðum þeim, sem sett eru í 1. mgr. þessarar greinar,
eiga rétt á, að þeim sé veitt leyfi til að kalla sig auglýsingateiknara.

12. gr.
Rétt til að kalla sig hús gagna- og innanhússhönnuði (möbel- og interiörarkitekt),

hafa þeir einir hér á landi, sem fengið hafa til þess leyfi ráðherra.

13. gr.
Engum má veita leyfi það, sem um getur í 12. gr., nema hann hafi stundað nám

og lokið fullnaðarprófi við listiðnaðarskóla, sem stéttarfélag húsgagna- og innan-
hússhönnuða viðurkennir sem fullgildan skóla í þeirri grein.

Þeir, sem fullnægja skilyrðum þeim, sem sett eru í 1. mgr. þessarar greinar,
eiga rétt á, að þeim sé veitt leyfi til að kalla sig húsgagna- og innanhússhönnuði.

3. gr.
Lög þessi öðlast þegar gildi.

4. gr.
Þegar lög þessi hafa hlotið staðfestingu. skal fella meginmál þeirra inn í lög

nr. 73 9. október 1968, um rétt manna til að kalla sig verkfræðinga, húsameistara,
tælmifræðinga eða byggingafræðinga og gefa þau út svo breytt.



Athugasemdir við lagafrumvarp þetta.

Frumvarp það, sem hér er lagt til að lögfest verði og fjallar um breytingu ú
lögum nr. 73 9. október 1968, um rétt manna til að kalla sig verkfræðinga, húsa-
meistara, tæknifræðinga eða byggingafræðinga, er flutt að tilmælum Félags ís-
lenzkra teiknara - FtT - og Félags húsgagnaarkitekta - FRA -.

Rétt þykir að rifja í stuttu máli upp feril þessarar löggjafar, sem hér er lagt
til að taki til fleiri aðila en áður var.

Sérstök lög um rétt verkfræðinga, húsameistara eða iðnfræðinga til starfsheitis
voru sett 13: júní 1937, nr. 24. Þeim lögum var svo breytt með lögum nr. 44 3. april
1U63, og var aðalbreytingin á þann veg, að starfsheitið "iðnfræðingur" var felU
niður og heitið "tælmifræðingur" tekið upp í staðinn. A næstu árum kom í ljós, að
vissir agnúar voru it að láta það starfsheiti gilda fyrir þá, sem lokið höfðu prófi
frú t. d. Byggeteknisk Höjskole og hliðstæðum skólum. Var því horfið að því ráði,
að breyta lögunum á ný og tekið inn starfsheitið byggingafræðingur og ný og nú-
gildandi lög þess efnis gefin út, nr. 73 9. október 1968.

Ætla má, að frumrök fyrir lagasetningu á þessu sviði, hafi verið tvíþætt, þ. e.
skyldug viðurkenning valdhafa á ákveðinni þekkingu og hæfni þess, sem starfs-
heitið ber, og hins vegar fyrirbyggjandi, að aðrir lítt menntaðir og próflausir menn
nytu ekki ríkari réttar en þeim bæri, vegna skorts á skýlausum lagaákvæðum, og
gætu á þann hátt stundað störf, sem í raun réttri tilheyrðu öðrum með staðbetri
þekkingu, og hefur án efa verið höfð hliðsjón af að tryggja með þessu öryggi við-
..emjenda þessara aðila betur en ella hefði verið.

Allkunnugt er, að nú á tímum er sú þróun ríkjandi í menningarlöndum, að
sérhæfni og sérþekkingar er krafizt í æ ríkari mæli, enda jafnan talið tryggja að
iJðru jöfnu, aukin afköst og betri þjónustu, sem og vöru. Af sjálfu leiðir, að slíkar
sérkröfur kalla á dýrkeyptara nám, bæði að þVÍ er tekur tíl kostnaðar og lengdar
námstíma. Er því sízt að ófyrirsynju að þeim, sem hafa aflað sér slíkar sérþekk-
ingar, sé mikið Í. mun, að þeir hafi erindi sem erfiði og þar á meðal að þjóðfélagið
virði framlag þeirra og framtak, m. a. með þVÍ að veita þeim opinbera viðurkenn-
ingu í mynd starfs- og stéttarheita, til að tryggja rétt þeirra gegn hugsanlegum
ágangi annarra, sem ekki hafa til brunns að bera svo ítarlega þekkingu og sérhæfni,
sem hér er krafizt. Menntunarkröfur þær, sem samkvæmt frumvarpi þessu eru
gerðar til manna til að fá leyfi til að kallast auglýsingateiknarar og húsgagna- og
innanhússhönnuðir, má telja hliðstæðar þeim, sem t. d, tælmifræðingar og bygg-
ingafræðingar verða að uppfylla.

A thuqasemdir víð einstakar greinar.
Um 1. gr.

Lagt er til, að í fyrirsögn sé felld niður upptalning starfsheita, sem kann að
lengjast er tímar líða, og lögin nefnd lög um rétt manna til starfsheitis.

Um 2. gr.
Um 10. og 11. gr.: Með starfsheitinu "auglýsingateiknari" er átt við þann, sem

hefur öðlast fullnægjandi menntun og starfsþjálfun til þess að stunda í atvinnu-
skyni m. a. eftirtalin störf: Auglýsingagerð, gerð merkja, bréfhausa. leturs, umbúða,
svo og hönnun bóka, blaða, tímarita, bæklinga o. þ. h. A erlendum málum er þetta
starfsheiti nefnt "tegner" eða "reklamtegner" (danska), "reldametegner" (norska),
"teeknare" eða "reklamtecknare" (sænska), "graphic designer" (enska), "grafik-
desígner" (þýzka), og "graphiste" (franska). Þeir skólar, sem átt er við í frumvarp-
inu og kenna unglýsingateikningu. sem jöfnum höndum má kalla list eða iðn, eru
auglýsingadeild Myndlista- og handíðaskóla Íslands, en erlendis í sömu röð og hér
að ofan: Kunsthandværker og kunstíndustriskolen í Danmörku, Statens Handverks-
og kunstíndustriskole í Noregi, Konstfackskolan í Svíþjóð, Arts and Crafts Schools



í Bretlandi, Kunstgewerbeschule í Þýzkalandi og Ecole d'arts decorative í Frakk-
landi.

Við Myndlista- og handíðaskóla Íslands er auglýsingateikning tveggja ára for-
skólanám og tveggja ára framhaldsnám, sem lýkur með prófi. Lög um Myndlista-
og handíðaskóla Íslands nr. 38/1965, eru nú í endurskoðun, en óvíst er hvenær
henni verður lokið. Telja auglýsingateiknarar sér brýna nauðsyn að fá sem allra fyrst
lögvernd starfsheitis síns. Þar sem getið er um stéttarfélag auglýsingateiknara, er
átt við Félag Islenzkra teiknara, FíT. Félagið er þátttakandi Í norrænum samtökum
starfsfélaga, N.T. (Nordiske tegnere), svo og alþjóðasamtökunum ICOGRADA
(International council of graphic design association). Af sjálfu leiðir, að verði
frumvarp þetta samþykkt óbreytt sem lög, verður FíT að breyta nafni sínu til
samræmis við ákvæði 10. og 11. gr. sbr. orðin "stéttarfélag auglýsingateiknara",
enda væru ella ákvæði þessara lagagreina óvirk.

Um 12. og 13. grein: Með starfsheitinu hús gagna- og innanhússhönnuður er átt
við þá, sem að menntun og starfsþjálfun eru hliðstæðir þeim, sem á erlendum mál-
um nefnast: interior designer (enska), Möbel og interiörarkitekt (danska), innen-
architekt (þýzka). Félag húsgagna- og innanhússarkitekta. skammstafað -- FHA --,
hefur starfað hérlendis frá 1955 og er aðili að IFI - International Federation of
Intertor Designers. Námi félaga í FHA er svo háttað: 1) fjögurra ára iðnnám
(sveinspróf), 2) þriggja ára starf Í iðngrein sinni (meistarapróf), 3) fjögurra ára
nám í viðurkenndum listiðnaðarskólum (deildir fyrir húsgagna- og innanhúss-
hönnuði).

Félag húsgagna- og innanhússarkitekta, - FHA ----, hafði eindregið í hug it
að starfsheiti félagsmanna skyldi samkvæmt lögum þessum vera hús gagna- og innan-
hússarkitekt, en m. a. vegna ákveðinnar andstöðu Arkitektafélags Íslands gegn því
starfsheiti, hefur FHA fallið frá því og breytt í húsgagna- og innanhússhönnuður,
en telja sér hins vegar nauðsynlegt, að nafnsins möbel- og intertðrarkitekt sé getið
á erlendu máli innan sviga, þar eð sú skýring gefi til kynna starfssvið hliðstæðra
starfshópa, t. d. í Danmörku. Er þetta og í samræmi við önnur ákvæði laganna.

Af sjálfu leiðir, að verði frumvarp þetta samþykkt óbreytt sem lög, verður
FHA að breyta nafni sínu til samræmis við ákvæði 12. og 13. gr., sbr. orðin "stéttar-
í élag húsgagna- og innanhússhönnuða", enda væru ella ákvæði þessara lagagreina
óvirk.

Um 3. og 4. gr.
Þarfnast ekki skýringa.


